
1. Allah ko kisne paida kiya?

Anas bin Maalik «& se riwayat hai, woh Allah ke Rasool % se riwayat karte hain ke:

Allah ta'ala ne farmaya: (Aye Nabi, ) aap ki ummat ke log kehte rahenge: Yeh kya

hai? Yeh kya hai? Aakhir yeh kahenge ke Allah ne makhlooq ko paida kiya to phir
Allah ko kisne paida kiya? [Muslim]

2. Ibne Aadam ka Allah ki shaan mein gustakhi karna
Ibne Abbas & se riwayat hai ke Allah ke Nabi # ne farmaya:
Allah ta'ala irshaad farmata hai: Ibne Aadam ne mujhe jhuthlaya, halanki uske
liye yeh munasib na tha. Usne mujhe gaali di, halanki uske liye yeh munasib na
tha. Uska mujhe jhuthlana to yeh hai ke woh kehta hai ke main usey dobara zinda
karne par qaadir nahin hoon, aur uska mujhe gaali dena yeh hai ke woh mere liye
aulad batata hai, meri zaat is se paak hai ke main apne liye biwi ya aulad banau.

[Bukhari]

3. Aye mere bando!

Abu Zar Ghifari Nabi # se riwayat karte hain ke Allah ke Nabi £ ne Allah se riwayat bayaan ki hai:

Allah ta'ala farmata hai: Aye mere bando, maine zulm ko apne upar haraam kar
liya hai, aur fum par bhi aapas mein zulm karna haraam qaraar diya hai, lihaza
tum ek doosre par zulm na karo.

Aye mere bando, tum sab bhooke ho siwaye uske jise main khilaon, lihaza tum
mujh se khaana mango, main tumhein khilaonga.

Aye mere bando, tum sab libaas se mahroom ho, siwaye uske jise main libaas
ataa karoon, tum mujh se libaas mango, main zaroor tumhein libaas ataa
karoonga.

Aye mere bando, tum raat din galtiyaan karte ho, aur main galtiyon ko mu’af
karne wala hoon, tum mujh se magfirat mango, main zaroor tumhari magfirat
karoonga.

Aye bando, tum sab mil kar bhi mera kuch nugsaan nahin kar sakte aur na hi tum
sab mil kar mujhe faida pohncha sakte ho.

Aye mere bando, tum sab ke sab, awwaleen se aakhireen tak, jinnaat bhi aur
insaan bhi, sab se muttaqi shakhs ke dil ki tarah ho jayein to us se meri
baadshahat mein kuch bhi izafah nahin hoga.

Aye bando, agar tum sab awwaleen se aakhireen tak, jinnaat aur insaan Kkisi
badtareen gunahgaar shakhs ke dil ki tarah ho jayein to meri baadshahat mein us
se koi bhi kami nahin hogi.

Aye bando, tum sab ke sab, jinnaat aur insaan, jamaa ho kar ek saath mujh se
mangein, aur main unhein unki maangi hui cheez de bhi doon to is se mere paas jo
kuch hai us mein itni kami bhi na hogi jitni kami samandar mein sooyi dubone se
us samandar mein hoti hai.

Aye mere bando, ye to bas aamaal hain jinhein main tumhare liye mehfooz kar ke
rakh raha hoon phir (unka badla) puri tarah tumhein ataa karoonga. Lihaza jis ko
bhalai (yaani in’aam) mile wo Allah hi ki hamd kare aur jise burai (yaani sazaa)
mile wo khud apne aap hi ko malaamat kare. [Muslim]

4. Allah ki rahmat aur uska gazab

Abu Hurairah % se riwayat hai ke Allah ke Rasool # ne farmaya:
Allah ta'ala farmata hai: Meri rahmat mere gazab par sab’qat le gayi. [muslim]

9. Tauheed auristigfaar

Anas bin Maalik & kehte hain ke maine Allah ke Rasool £ ko farmaate suna:

Allah ta'ala ka farman hai: Aye Aadam ke bete! Jab tak tu mujh se du’ayein karta
rahega aur mujh se apni ummeedein aur tawaqqu’aat waabasta rakhega main
tujhe bakhashta rahunga, chaahe tere gunah kisi bhi darje par pohnche huwe hon,
mujhe kisi baat ki parwah nahin hai. Aye ibne Aadam! Agar tere gunah aasman ko
choone lagein, phir tu mujh se magfirat talab kare to main tujhe bakhash doonga
aur mujhe kisi baat ki parwah na hogi. Aye ibne Aadam! Agar tu zameen barabar
bhi gunah kar baithey aur phir mujh se is haal mein miley ke tooney mere saath
kisi cheez ko shareek na kiya ho to main bhi utni hi magfirat ke saath tujh se
milunga. [Tirmizi]

6. Kaash ke shirk se bachta

Anas bin Maalik « se riwayat hai ke Nabi Kareem # ne farmaya:

Allah ta'ala giyaamat ke din jahannam ke sab se kam azaab paane wale shakhs
se poochhega: Agar tujhe ruwe zameen ki saari cheezein mayassar ho jaatien to
kya tu un sab cheezon ko fidye mein de deta? Woh kahega: Haan! Allah ta'ala
farmaaey ga: Main ne tujhse is se bhi aasaan cheez ka us waqt mutalaba kiya tha
jab tu Aadam ki pusht mein tha ki mere saath kisi cheez ko shareek na karna, lekin

tooney inkaar kiya aur na mana aur aakhir shirk hi kiya.
[Bukhari w Muslim] alfaaz Bukhari ke hain.

1. Shahaadatayn Ki Fazeelat
Abdullah bin Amyr bin Aas & se riwayat hai ke Allah ke Rasool # ne farmaya:
Allah ta'ala giyaamat ke din meri ummat ke ek shakhs ko tamaam makhlooq ke
saamne haazir karega. Phir uske saamne (uske gunahoon ke) ninaanwe 99 daftar
rakh diye jaayenge. Har daftar uski nigaahoon ki wus’at tak zakheem hoga. Allah
ta'ala us se farmaaey ga: Kya tujhe is daftar mein se kisi cheez ka inkaar hai? Kya
mere likhne wale hafizeen ne tujh par koi zulm kiya hai? Woh kahega: Nahin, Aye
mere Rabb! Phir Allah farmaaey ga: Kya tere paas koi uzr (ya koi neki) hai? To
woh kahega: Nahin, Aye mere Rabb! Allah ta'ala farmaaey ga: Kyun nahin, balke
hamaare paas teri ek neki hai aur aqj tujh par zarra barabar bhi zulm na hoga.
Phir ek parchi nikaali jayegi jis mein hoga:

g bk 10asa & Agkls du ) )y ¥ OF dgabhy
Main gawaahi deta hoon ke Allah ke siwa koi ma'bood-e-barhaqg nahin aur main
gawahi deta hoon ke muhammad uske bande aur Rasool hain. Allah td'ala
farmaaey ga: Apne wazan ke paas haazir hoja. Woh shakhs kahega: Aye mere
Rabb! Itne daftaron ke muqable mein yeh ek parchi kya kaam degi? Allah ta'ala
farmaaey ga: Tum par zarra barabar bhi zulm na hoga. Aap # farmaate hain: Phir
un tamaam daftaron ko ek paldey mein aur is parchi ko doosre paldey mein rakh
diya jayega to daftaron wala paldey halka hojayega aur parchi wala paldey
bhaari hojayega aur (yaad rakho, ) koi cheez Allah ke naam se bhaari nahin

hosakti.

[Musnad Ahmad, Tirmizi, Haakim, Bayhaqi fi Sho'b al-Iman] Raawi: Ibne Amr Qausain mein jo alfaaz hain
woh Musnad Ahmad, Haakim, aur Ibne Hibbaan mein hain.

|11



KA

*s\]<‘>[mv°/3.<.~g G Je 2 s 08 3@@5;‘&@@@};;&
ce)‘@@,ﬁﬁ”ic«sﬁ—’*‘“«@ﬁfuw G153} w4 J6 Sl e B [
(M5 4y gat Sl Gls (7 [l pe] st ile G GiE Hdad g e 508 o dgd
G e dlis b Jud u,a\;u (Cdazd ngu“/i\:‘ju.é&zyy\:&npié

(i) P'k" u‘j M‘U) Ju?w

@bl Ly [(YVety = Yo agdl i - YA sl sl 5]

A\

h\

LAl B S e @iy

I o ;uf;ug%l’gwigl’%}:},mmJm.,?_u?bfgoc@/.u‘}éag
FEOEIWALL e 2 7 Sl S S E S UthS e Adote &
NI Lees§UNIY foscs ”-Knp;.,upLglfufu:‘g;d/u&mf,(&,;qk
czc;t?q_ugé,jgﬁawu:fu“fusag/’t“ :g;f’fu:JLdum_Lﬂmwjvi_
T g e N QB (L) okns N Flai e s
)/;'«/".‘”JJ’LJQ&’U# ”-c;,?)d/_}fé./f !%«14,’“ :Lju”/LJ' ”?L{u;ﬁ/LglL
_C‘,Kd/t';.dy[(“,d/&]-d;

8. Allah ka Khauf

Abu Hurairah « se riwayat hai ke Nabi Kareem # ne farmaya:

Ek shakhs bahot gunah kiya karta tha. Jab uski maut ka waqt qareeb aaya to
usne apne beton se kaha: "Jab main mar jaaun to mujhe jalaa dena, phir meri
haddiyon ko pees kar hawa mein uda dena. Allah ki gasam! Agar mere Rabb ne
mujhe pakad liya to mujhe itna sakht azaab dega ke mujhse pehle saari dunya
mein kisi ko aisa azaab na diya hoga. " jab woh mar gayaa to (uski wasiyyat ke
mutabiq) uske saath aisa hi kiya gaya. Allah ta'ala ne zameen ko hukm diya:
"Agar ek zarra bhi kahin iske jism ka tere paas hai to usey jamaa kar ke la. "
zameen ne fauran hukm ki taa’'meel ki aur woh banda ab (apne Rabb ke samne)
khada tha. Allah ta'ala ne usse poochha: "Tu ne aisa kyun kiya?" usne arz kiya:

"Aye Rabb! Tere khauf ki wajah se. "to Allah ta'ala ne uski magfirat kar di.
[Bikhari w Muslim) siyaaq Bukhari ka hai.

Abu Sa'eed Khudri « Nabi # se riwayat karte hain ke Aap # ne farmaya:

Pichli ummaton mein ek aadmi ko Allah ta'ala ne khoob daulat di thi. Jab uski
maut ka waqt aaya to usne apne beton se poochha: "Main tumhare hag mein
kaisa baap saabit hua? "beton ne kaha: " aap hamaare liye ek behtareen baap
the. " us shakhs ne kaha: " Lekin maine umr bhar koi nek kaam nahi kiya. Is liye
jab main mar jaaun to mujhe jalaa dena, phir meri haddiyon ko pees dalna aur
(raakh ko) kisi sakht aandhi ke din hawa mein uda dena. " beton ne aisa hi kiya.
Lekin Allah ta'ala ne usey jamaa kiya aur poochha: "Tu ne aisa kyun kiya?" us
shakhs ne arz kiya: "Parwardigaar! Tere khauf ki wajah se!” is par Allah ta'ala ne

us par apni rahmat Kki.
[Bikhari w Muslim] siyaaq Bukhari ka hai.

9. iblees ka khatra maut tak hai
Abu Sa'eed Khudri « se riwayat hai ke Allah ke Rasool # ne farmaya:
Shaitan ne kaha: "Aye Rabb! Teri izzat ki qasam, main tere bandon ko musalsal
gumrah karne ki koshish karta rahunga jab tak unki rooh baaqgi rahe. " Rabb ta'ala
ne farmaya: "Meri izzat w jalaal ki gasam, main unki magfirat karta rahunga jab
tak woh madfirat talab karte rahein. [Musnad Ahmad]

| 14

10. Nabi e Rahmat

Ibne Abbas «& farmaate hain: Quraish (ke mushrikeen) ne Allah ke Rasool # se kaha:

"Apne Rabb se dua kijiye ke woh hamaare liye safaa ki pahaadi ko sona banaa
de, phir hum aap par imaan laayenge. Allah ke Rasool # ne unse kaha: Kya
waqayi tum imaan laaoge? Woh bole: "Haan zaroor! Is par Allah ke Rasool % ne
Allah se dua ki. To Jibreel 2. aaye aur aap se kaha: Aapke Rabb ne aapko salaam
bheja hai aur uska farmaan hai: Agar aap chaaho to unke liye safaa ki pahaadi
sona ban jayegi, lekin phir uske baad agar un mein se koi imaan na laya to main
usey aisa azaab dunga jo saare aalameen mein se kisi ko na diya ho. Aur agar
aap chaaho to main unke liye tauba aur rahmat ka darwaza khol deta hoon. Aap
# ne kaha: Balki tauba aur rahmat ka darwaza hi behtar hai. [Musnad Ahmad]

11. Ibaadat ke Liye Faraagat
Abu Hurairah « Allah ke Rasool £ se riwayat karte hain ke Allah azza w jal ka farman hai:
Aye ibne Aadam, tu meri ibaadat ke liye faarig ho ja, main tere seeney ko ginaa
se bhar doonga, teri mohtaaji ko door kar doonga aur agar tu ne aisa nahin kiya

to main tere seeney ko mashgooliyat se bhar doonga aur tere faqgr ko door nahi

karunga.
[Musnad Ahmad, Tirmizi, Ibne Majah] alfaaz Musnad Ahmad ke hain.

12. Allah ka Tagarrub

Abu Hurairah « se riwayat hai ke Allah ke Nabi 2 ne farmaya: Allah Ta'ala ka farman hai:
'Main apne bande ke gumaan ke saath hoon aur main uske saath hota hoon jab

wo mujhe yaad karta hai. Pas jab wo mujhe apne jee mein yaad karta hai, fo main
bhi usey apne jee mein yaad karta hoon aur jab wo mera zikr majlis mein karta
hai, o main bhi usse behtar farishton ki majlis mein uska zikr karta hoon aur agar
wo mujh se ek baalisht gareeb aata hai, to main us seek haath gareeb ho jata
hoon aur agar wo mujh se ek haath qareeb hota hai to mein us se do haath
qareeb ho jata hoon aur agar wo meri taraf chal kar aata hai to main uski taraf

daudh kar jaata hoon. [Bikhari W Muslim]

13. Paanch Namazon ki Hifaazat

Abu Qatadah < se riwayat hai ke Allah ke Rasool # ne farmaya:

Allah ta'ala ka irshaad hai: (Aye Nabi, ) maine aapki ummat par paanch namaz
farz ki hain. Aur meri taraf se ye waada hai ke jo shakhs mere paas is haal mein
aayega ke wo in namazon ko unke waqt par unki muhaafizat karte huwe adaa
karta hai, to main bhi usey jannat mein dakhil kar doonga, aur jo unki muhaafizat
na kare to mera bhi usse koi wada nahi. [ Abu Dawood, Ibne Majah] alfaaz abu dawood ke hain.

14. Wuzu aur Namaz ki Fazeelat

Ugbah bin Aamir « ne farmaya:

Aqgj main Allah ke Rasool # ke baare mein aisi koi baat nahi kahunga jo khud aap
# ne na kahi ho. Main ne Allah ke Rasool % ko farmaate suna: 'Jo shakhs jaante
bujhte mujh par jhoot kahe woh apna thikana jahannam mein banaa le. Aur maine
Allah ke Rasool # ko yeh bhi farmaate suna mera ek ummati jab raat mein uthta
hai aur wuzu karta hai. Aur tum par girhein lagi hoti hain. To jab woh apne dono
haath dhota hai toh ek girah khul jaati hai phir jab woh apna chehra dhota hai to
ek aur girah khul jaati hai phir jab woh apne sar ka masah karta hai toh ek aur
girah khul jaati hai phir jab woh apne dono paon dhota hai to ek aur girah khul
jaati hai. Allah jalla w alaa hijab ke parey farishton se farmata hai: Mere is bande
ko dekho jo mujh se maangne ke liye apne aap ko tayyar kar raha hai. Mera ye
banda mujh se jo bhi maange usey milega, mera ye banda mujh se jo bhi maange
usey zaroor milega. [Musnad Ahmad, Ibne Hibbaan] alfaaz Ibne Hibban ke hain.

19. Namaz ka Hisab

Hurais bin Qabeesah & kehte hain ke

Main madinah aaya: Maine kaha: 'Aye Allah mujhe nek aur saaleh saathi naseeb
farma. ' chunaanche mujhe Abu Hurairahh & ke paas baithna mayassar ho gaya.
Maine unse kaha: 'Maine Allah se dua maangi thi ke woh mujhe ek nek saathi ata
farmaaye, to aap mujh se koi aisi hadees bayaan kijiye jo aapne Allah ke Rasool #
se suni ho, shayad ke Allah ta’ala mujhe isse faida pohnchaye. ' unhone kaha:
'Maine Allah ke Rasool # ko ye farmaate suna: '‘Qiyaamat ke din bande se sabse
pehle uski namaz ka muhaasaba hoga, agar woh theek rahi to woh kaamyaab
hogaya, aur agar wo kharaab nikli to wo na-kaam w na-muraad raha, aur agar
uski farz namazon mein koi kami nikli to Rabb ta'ala (farishton se)farmaaey ga:
Dekho, mere is bande ke paas koi nafl namaz hai? Chunaanche farz ki kami ki
bharpayi uske nafl se kar di jaygi, phir isi andaaz se saare aamaal ka muhasaba
hoga. [Musnad Ahmad, Abu Dawood, Tirmizi, Nasai, Ibne Majah] alfaaz Ibne Majah ke hain.

16. Namaz ka Intezaar

Abdullah bin Amr ¢ farmaate hain ke:

Humne Allah ke Rasool # ke saath magrib ki namaz adaa ki. (namaz ke baad)
kuch log to wapas chale gaye aur kuch log masjid mein hi baithe rahe. Utne mein
Allah ke Rasool # tezi ke saath aaye, aapka saans phool raha tha, aur aapke dono
ghutne khule huwe the. Aap # ne farmaya: "Khush ho jao! Yeh tumhara Rabb hai,
usne asmaan ke darwazon mein se ek darwaza khola hua hai, aur woh farishton
ke saamne tum par fakhr karte huwe farmaraha hai: “Mere bandon ko dekho,
unhon ne ek fariza adaa kar liya, aur ab dusre ke intezaar mein hain. ”

[Musnad Ahmad, Ibne Majah) alfaaz Ibne Majah ke hain.

17. Tasbeeh wTahmeed ki Fazeelat

Anas « farmaate hain:
Nabi & namaz padh rahe they ki ek shakhs aaya aur bola:
£5 S G 158 ‘wwwm

Tamaam ta'areef Allah hi ke liye hai, aisi ta’areef jo paak aur umdah ho, jisme
barkat daal di gayi ho. Jab namaz khatam hui to Allah ke Nabi # ne poochha:
Tum mein se kisne ye kalimaat kahe? Log khamosh rahe. Aap ne teen martaba
apna sawaal dohraaya. To ek shakhs ne kaha: Maine kahe, lekin meri niyyat khair
hi ki thi. Allah ke Nabi # ne farmaya: "Baarah (12) farishte in kalimaat ko lene ke
liye lapke. Ye maloom hi na tha ki kis tarah unhein likhein, yahan tak ke khud
unhon ne Allah ta’ala se poochha, to Allah ta’ala ne farmaya unhein waisa hi likho

jaisa mere bande ne kaha hai!
[Musnad Ahmad, Muslim] alfaaz Musnad Ahmad ke hain.

Abu Wagid Laysi s farmaate hain:

Jab bhi Nabi # par koi wahee naazil hoti hum aap #£ ki khidmat mein haazir hote
aur aap humse wo bayaan karte. Pas ek din aap ne humse kaha: Allah ta'ala
farmata hai: Humne maal ko is liye utara hai takey namaz qaim ki jaye aur zakaat
adaa ki jaye. Agar ibne Aadam ke paas ek waadi bhar ke maal hota to wo is baat
ki hirs karta ki uske paas doosri bhi waadi ho aur agar uske paas do waadiyan
hotien to wo tamanna karta ke uske paas teen waadiyan ho jayein. Baat ye hai
keibne Aadam ka pet (gabr ki) mitti ke siwa kuch nahin bhar sakta. Aur Allah
ta'ala tauba karne wale ki tauba zaroor qabool karta hai. [Musnad Ahmad]

Abu Hurairah «s se riwayat hai ke:
Allah ke Nabi # ne farmaya: Allah ta’ala farmata hai: Aye Aadam ke bete! Kharch

kar, ki main bhi tere upar kharch karoon.
[Bukhari w Muslim] alfaaz Muslim ke hain.

20. Allah ki khaatir roza

Abu Hurairah « se riwayat hai ke unhon ne Allah ke Rasool # ko farmaate suna:

Allah ta’ala farmata hai: Ibne Aadam ka har amal usi ke liye hai siwaye roza ke
wo khaas mere liye hai aur main us ka badla dunga.

[Bukhari W Muslim] alfaaz Muslim ke hain.

Muslim ki riwayat men hai ki Allah ke Rasool # ne farmaya:
Ibne Aadam ka har amal kayi guna badha diya jata hai; is tarah ke ek neki das

guna se le kar saat so guna tak badha di jati hai. Allah azza wajal farmata hai:
Siwaye roze ke! Kyunke roza khaas mere liye hai aur main khud uska badla
dunga. Banda meri khaatir apni shehwat aur apna khana chhod deta hai. [Muslim]

21. Ahle Arafah ki fazeelat

Ayesha & se riwayat hai ke Allah ke Rasool # ne farmaya:

Arafah se badh kar koi din aisa nahin hai jis mein Allah ta’ala bandon ko aag se
utna azad karta ho jitna arafah ke din azad karta hai; aur Allah ta’ala qareeb
hojata hai aur farishton ke samne (arafah mein maujood) bandon par fakhr karta
hai aur farmata hai: “Yeh kis iraade se jama huwe hain?” [Bukhari W Muslim]

Abu huraira « Allah ke Rasool # ka farmaan nagal karte hain ke
Allah ta’ala ahle arafaat par farishton ke samne fakhr karta hai aur farmata hai
dekh lo mere un bandon ko ke woh bikhre baalon mein, gubaar aalood mere paas

haazir huwe hain.
[Musnad Ahmad, Ibne hibbaan] alfaaz Ibne Hibbaan ke hain.

22. Sehat mandi ke amal par beemaari mein bhi sawaab

Abu ash’as san’aani kehte hain ke:

Woh dimashqg ki masjid mein jaldi jaldi ponhche to wahaan unki mulagaat shaddad bin aus « se
hui. Un ke saath hi san’aani bhi they. Main ne kaha: Allah ta’ala aap dono par rahem farmaaye,
aap log kahan jarahe hain? Kaha hum log apne ek beemaar bhai ki iyaadat ko ja rahe hain. Main
bhi un dono ke saath ho gaya yahan tak ke hum un saahab ke ghar mein daakhil huwe. Dono ne
poochha tum ne aaj subah kis haal mein ki? Woh bole Allah ki nemat ke saath. Us par hazrat
shaddad ne kaha buraiyon ke kaffaare aur khataon ke mitaye jaane ki khushkhabri sun lo! Is liye
ke Allah ta’ala farmata hai: Jab main apne kisi momin bande ko azma’ish mein mubtala kar dun
aur woh us azma’ish par bhi meri hamd o sana kare to woh apne bistar se is haal mein uthta hai jis
din woh apni maa ke pait se paida huwa tha. Aur Allah ta’ala (farishton se) farmata hai: Maine
apne bande ko qaid kiya aur azma’ish mein mubtala kiya. Us ke naama-e-aamaal mein uski
nekiyan isi tarah likhte raho jis tarah woh sehat mandi mein karta tha. [Musnad Ahmad]

23. Niyyat par Ajar
Abu Hurairah < se riwayat hai ke:
Allah ke Rasool # ne farmaya: Allah ta’ala farmata hai: Jab mera banda kisi
bura’i ka iradah kare to usey na likho jab tak ke woh bura’i kar na le. Phir jab woh
bura’i kar le to usey utni hi burd’i likho; aur agar woh is bura’i ko meri khaatir
chhod de to uske hag mein ek neki likh do; aur agar woh koi neki ka iradah kare to
uske liye iradah hi par ek neki likh do aur agar woh neki kar bhi le to uske liye
usey das guna se le kar saat so guna tak badha kar likh do.
[Bukhari W Muslim) alfaaz Bukhari ke hain.

24. Riyaakaari ka Anjaam

Mahmood bin Labeed < se riwayat hai ke:

Allah ke Rasool # ne farmaya: Mujhe tum par sab se ziyada khauf shirk-e-asgar
ka hai. Sahaba ne kaha Aye Allah ke Rasool shirk-e-asghr kya hai? Aap ne
farmaya: Riyaakaari! Qiyaamat ke din jab Allah ta’ala bandon ko unke aamaal ka
badla ataa farmaaey ga, us din (riyaakaari karne walon se) farmaaey ga: Tum log
unhi ke paas jao jinhein dikhaane ke liye tum dunya mein amal karte they. Dekh
lo, tumhein unke paas koi badla milta hai ya nahi? [Musnad Ahmad)

29. Shohrat ke liye amal

Abu Hurairah < se riwayat hai ke unhon ne Allah ke Rasool £ ko farmaate suna:

Qiyaamat ke din sab se pehle jiska faisla hoga woh ek aisa shakhs hoga jo
shaheed huwa tha. Usey Allah ke paas laya jayega, to Allah apni ne’mat usko
yaad dilayga woh uska etraaf karega. Allah ta’ala poochhega: Tooney is ne’mat
ka kya haq adaa kiya? Woh bolega: Main teri raah mein lada yahan tak ke
shaheed huwa. Allah ta’ala farma dega: Tooney jhoot kaha! Tu is liye lada ke log
tujhe bahaadur kahen aur tujhe bahaadur kaha ja chuka! Pas hukm hoga aur usey
aundhe mun ghaseet kar jahannam mein phek diya jayega. Phir ek shakhs woh
hoga jis ne deen ka ilm seekha aur sikhlaya aur quran bhi padha. Usko Allah ta’ala
ke paas laya jayega. Allah ta’ala apni ne’mat usko yaad dilayga woh uska etraaf
karega. Allah ta’ala poochhega: Tooney is ne’mat ka kya haq adaa kiya? Woh
kahega: Main ne ilm seekha aur sikhaya aur quran bhi padha. Allah ta’ala
farmaaey ga: Tu jhoot boltaa hai tooney is liye ilm padha ke log tujhe aalim kahen
aur quran is liye padha ke log gaari kahein. Pas tujh ko aalim aur gaari dunya
mein kahaa ja chuka. Pas hukm hoga, aur usey mun ke bal ghaseet kar jahannam
mein phenk diya jayega. Phir ek aur shakhs hoga jise Allah ta’ala ne maali etbaar
se khoob wus’at ataa farmai thi aur har gism ke maal ataa farmaaye they. Usey
Allah ke paas laya jayega. Allah ta’ala us ko apni ne’matein yaad dilayga, woh un
sab ka etraaf karlega. Allah ta’ala us se poochhega: Tooney is ne’mat ka kya haq
adaa kiya? Woh kahega: Main ne koi raah nahi chhodi jis mein kharch karna tujhe
pasand tha, main ne teri khaatir un tamaam raahon mein kharch kiya. Allah ta’ala
farmaaey ga: Tu jhoota hai tooney is liye kharch kiya ke log tujhe sakhi kahen, aur
tu sakhi kehlaya jaa chuka. Pas hukm hoga aur usey mun ke bal ghaseet kar

jahannam mein phenk diya jayega. [Muslim]

26. Sachchi Taubah

Abu Sa’eed khudri « se riwayat hai, Allah ke Rasool # ne farmaya:

Tum se pehle ek shakhs tha jisne ninaanwe qatal kiye they, [phir usey taubah ka
ehsas huwa to] usne daryaft kiya ke zameen ke logon mein sab se ziyada aalim
kon hai? Logon ne ek raahib ka pata bataya. Woh bola: Main ne ninaanwe qatal
kiye hain meri taubah gabool hogi ya nahi? Raahib ne kaha: [Ninaanwe qatal
karne ke baad?] Tere liye koi taubah nahi! Usne [gussa hokar] us raahib ko bhi
maar dala aur sau 100 khoon poore kar liye. [phir usey taubah ka ehsas hua to]
phir usne logon se poochha: Zameen mein sab se ziyada kon ilm wala hai? Logon
ne ek aalim ka pata bataya. Who uske paas gaya aur bola: Main ne sau khoon
kiye hain meri tauba ho sakti hai ya nahi? Woh bola: Haan ho sakti hai aur taubah
karne se konsi cheez maane’a hai! Tu falaan basti mein jaa; wahan kuch log hain
jo Allah ki ibaadat karte hain. Tu bhi ja kar un ke saath ibaadat kar aur apne
ilaage mein wapas mat ja, woh bura ilaaga hai. Phir woh aadmi us mulk ko chala
jab aadhe raste mein ponhcha to usko maut aagayi. Ab azaab ke farishton aur
rehmat ke farishton mein jhagda huwa. Rehmat ke farishton ne kaha: Yeh taubah
kar ke Allah ki taraf mutawajjah ho kar aa raha tha. Azaab ke farishton ne kaha:
Usne koi neki nahi ki thi. Aakhir ek farishta aadmi ki soorat mein aaya to unhon ne
usko ikhtilaaf ke hal ke liye faisal muqarrar kiya. Usne kaha: Dono bastiyon tak
naapo aur yeh shakhs jis basti ke gqareeb ho woh wahien ka hai. [Allah ta’ala ne
zamee ko hukm diya ke tu qareeb hoja aur doosri zameen ko hukm diya ke tu
door hoja. ] Jab napa gayaa to woh [ek balisht] us basti ke qareeb tha jahan ka
iradah rakhta tha [pas uski magfirat hogayi aur] . Rehmat ke farishte usko le

gaye.
[Bukhari w Muslim] siyaaq Muslim ka ha.

2]. Sawaarikidua
Ali bin Rabi’ah farmaate hain:
Main us waqt maujood tha jab hazrat ali < ke paas sawaari ke liye ek jaanwar
laya gaya. Jab unhon ne rikaab mein paon rakha to kaha: Bismillah! Phir jab
Jaanwar ki peeth par theek se sawaar ho gaye to kaha: Alhumdaulillah! Phir kaha:
Ya’ani pak hai woh zaat jis ne is jqc;anr ko hamaare liye taabe’ bana diya warna
hamaare bas mein na tha ke usey paband kar saken, aur lout kar hamein apne
Rabb hi ke paas jana hai. Phir teen martaba alhumdulillah kaha. Phir teen
martaba allahu akbar kaha. Phir yun kaha:

«&d '>I\ ujjjd\ B fu\s e g Gma.s Eall @\ AN
Ki (Aye Allah) tu paak hai, zulm to khud main ne apne upar kiya hai, pas tu meri
magfirat farma de. Kyunke tere siwa koi nahi jo gunaaho ki magfirat karne wala
ho.
Itna keh kar hazrat ali < hans diye. Kisi ne poochha: Aye ameer ul momineen aap
kis cheez par hanse? Farmaya: Main ne Allah ke Nabi # ko dekha, aap ne bhi wahi
kaha jo main ne kaha aur phir aap bhi hans diye. Main ne poochha: Aye Allah ke
Rasool, aap kis wajah se hanse? Farmaya: Jab bandah kehta hai: Aye mere Rabb,
mere gunaahon ki magfirat farmade to tumhara Rabb is bande par ta’ajjub karte
huwe farmata hai: Mera banda is baat ko jaanta hai ke mere siwa gunaahon ki

madgfirat karne wala koi nahi.
[Musnad Ahmad, Abu Dawood, Tirmizi]

28. Allah ta'ala ka nuzool

Abu Hurairah « se riwayat hai ke Allah ke Rasool # ne farmaya:
Hamara Rabb tabarak o ta’ala har raat aasman-e-dunya par nuzool farmata hai

jab raat ka aakhri tihai hissa baqi reh jata hai; aur kehta hai: Kon mujhe pukaarta
hai ke main uski pukaar sunoon? Kon hai jo mujh se mange ke main usey ataa
karoon? Kon hai jo mujh se magfirat talab kare ke main uski magfirat karoon?

[Bukhari w Muslim]

29. Deeni majaalis ki fazeelat

Abu Hurairah « se riwayat hai ke Allah ke Rasool # ne farmaya:

Allah ke kuch farishte aise hain jo raaston mein phirte rehte hain aur Allah ki yaad
karne walon ko talaash karte rehte hain. Phir jahan woh kuch aise logon ko pa lete
hain ke jo Allah ka zikr karte hote hain to ek dusre ko aawaaz dete hain ke aao
hamara matlab haasil ho gaya. Phir woh pehle aasman tak apne paron se un par
mandraate rehte hain. [jab woh majlis khatam hojati hai to phir aasman par chale
jate hain] phir khatam par apne Rabb ki taraf chale jate hain. Phir unka Rabb un
se puchta hai - halaanke woh apne bandon ke mutaliq khoob jaanta hai - [tum
kahan se aa rahe ho? Woh kehte hain: Tere bandon ke paas se. ] Woh puchta hai:
Mere bande kya kehte they? Woh jawaab dete hain ke woh teri tasbeeh padhte
they, teri kibriya’i bayaan karte they, teri hamd karte they aur teri buzurgi karte
they. Phir Allah ta’ala puchta hai: Kya unhon ne mujhe dekha hai? Woh jawaab
dete hain: Nahin, wallah! Unhon ne tujhe nahin dekha. Is par Allah ta’ala farmata
hai: Phir agar woh mujhe dekh lete to un ka kya haal hota? Woh jawaab dete hain:
Agar woh tera deedar kar lete to teri ibaadat aur bhi bahot ziyada karte, teri
bada’i sab se ziyada bayaan karte, teri tasbeeh sab se ziyada karte. Phir Allah
ta’ala daryaft karta hai: Woh mujh se kya mangte they? Farishte kehte hain: Woh

jannat mangte they. Allah ta’ala daryaft karta hai: Kya unhon ne jannat dekhi hai?

Farishte jawaab dete hain: Nahin, wallah Aye Rabb! Unhon ne teri jannat nahin
dekhi. Allah ta’ala daryaft karta hai: Agar unhon ne jannat ko dekha hota to un ka
kya haal hota? Farishte jawaab dete hain: Agar unhon ne jannat ko dekha hota to
woh is ke aur bhi ziyada khawahish-mand hote aur sab se badh kar is ke
talabgaar hote. Phir Allah ta’ala puchta hai: Woh kis cheez se panaah mangte
they? Farishte jawaab dete hain: Jahannam se. Allah ta’ala puchta hai: Kya unhon
ne jahannam dekha hai? Woh jawaab dete hain nahin, wallah, unhon ne jahannam
ko dekha nahin hai. Allah ta’ala farmata hai: Agar unhon ne usey dekha hota to un
ka kya haal hota? Woh jawaab dete hain: Agar unhon ne usey dekha hota to us se
bachne mein woh sab se aage hote aur sab se ziyada us se khauf khaate. Is par
Allah ta’ala farmata hai: Main tumhe gawaah banata hoon ke main ne un ki
magdfirat ki. Nabi kareem # ne farmaya ke is par un mein se ek farishte ne kaha
ke un mein fulan bhi tha jo un mein se nahin tha, balke woh kisi zaroorat se aa
gayaa tha. Allah ta’ala irshaad farmata hai: Yeh woh log hain jin ki majlis mein
baithne wala bhi namuraad nahi rehta.

[Bukhari w Muslim] siyaaq Bukhari ka hai.

30. Aulaad ka istagfaar

Abu Hurairah « Rasool # ka farmaan naqal karte hain ke:

Allah ta’ala jannat mein apne ek nek bande ka darja uncha kar dega. Woh
kahega: Aye mere Rabb, yeh darja mujhe kaise mil gaya? Allah ta’ala farmaaey
ga: Teri aulaad ke tere liye magfirat ki dua karne ke sabab!

[Musnad Ahmad, Ibne Majah] alfaaz Musnad Ahmad ke hain.

31. Faut shuda bachchon ki sifaarish

Shurahbeel bin shuf aah ek sahabi se riwayat karte hain ke unhon ne Allah ke Nabi # ko yun farmaate suna:
Qiyaamat ke din chote bachchon se (jo bachpan hi mein faut ho gaye they) kahaa
jayega: Tum log jannat mein daakhil ho jao. To woh kahen ge: Aye hamaare Rabb,
(hum nahin jayen ge) jab hamaare maa baap jannat mein daakhil ho jayen. Pas
woh jaane se inkaar kar denge. Allah ta’ala un se poochhega: Kya baat hai, fum
kyun naraz ho? Jao jannat mein daakhil ho jao! Woh kahen ge: Aye hamaare
Rabb, hamaare maa baap! Allah ta’ala farmaaey ga: Tum bhi aur tumhare maa
baap sab jannat mein daakhil ho jao. [Musnad Ahmad]

32. Aulaad ki maut par sabr

Abu Musaa ash’ari « kehte hain ke Allah ke Rasool # ne farmaya:

Jab kisi bande ka bachcha faut ho jata hai to Allah ta’ala apne farishton se
puchta hai: Tum ne mere bande ke bete ki rooh qabz kar li? To woh kehte hain:
Haan! Phir farmata hai: Tum ne uske dil ka phal le liya? Woh kehte hain: Haan! To
Allah ta’ala puchta hai: Mere bande ne kya kaha? Woh kehte hain: Usne teri hamd
bayan ki aur « Qj*?‘) 4.3\ b\j 4.U b\ » padha. To Allah ta’ala farmata hai: Mere bande
ke liye jannat mein ek ghar banaa do aur uska naam baitul hamd rakho.

[Musnad Ahmad, Tirmizi] alfaaz Tirmizi ke hain.

33. Apnon ki wafaat par sabr
Abu Hurairah « se riwayat hai ke Allah ke Rasool # ne farmaya:
Allah ta’ala farmata hai: Mere momin bande se jab main us ki koi azeez cheez

dunya se utha loon aur woh us par sawaab ki niyyat se sabr kar le to us ka badla
mere yahan jannat ke siwa aur kuch nahi. [Bukhari]

34. Bukhaar kaffaaraa hai
Abu huraira « farmaate hain ke:
Nabi-e-akram # ne bukhaar ke ek mareez ki iyaadat ki aur Abu Hurairahh < bhi
aap ke saath hi they. Allah ke Rasool # ne farmaya: Khush ho jao, Allah ta’ala
farmata hai: Yeh meri aag hai, main usey apne momin bande par dunya mein is
liye musallat karta hoon taake woh uske liye akhirat ki aag ka badal ban jaye.
[Musnad Ahmad, Tirmizi, Ibne Majah] alfaaz Ibne Majah ke hain.

39. Khud kushi ka anjaam

Hazrat jundab bin Abdullah & se riwayat hai ke Allah ke Rasool # ne farmaya:

Pichle zamaane mein ek shakhs (ke haath mein) zakham hogaya tha aur usey is se
badi takleef thi. Aakhir usne churee se apna haath kaat liya aur nateeja yeh huwa
ke khoon behne laga aur woh usi se mar gaya. Is par Allah ta’ala ne farmaya:
Mere bande ne khud se jaldi ki, pas main ne bhi us par jannat ko haraam kar diya.
[Bukhari]

36. Museebat par sabr

Abu Hurairahh « Rasool e akram #% se naqal karte hain ke:

Allah tc’ala ka farmaan hai: Jab main apne momin bande ko aazma’ish mein
mubtala kar deta hoon aur woh iyaadat karne walon se meri shikayat nahi karta
to phir main bhi usey apni qaid se aazaad kar deta hoon aur uske gosht ko naye
gosht se uske khoon ko naye khoon se badal deta hoon. Phir woh naye sire se
amal karne lagta hai. [Haakim, Sha’b Al Imaan) alfaaz Haakim ke hain.

37. Silaa Rehmi

Abdur Rahman bin auf < farmaate hain:

Main ne Allah ke Rasool # ko farmaate suna: Allah tabarak wa ta’ala farmata hai:
Main Allah hoon, main rehman hoon, main ne rahem (yad’ani rishte naate) ko paida
kiya hai, aur us ka naam apne naam se (mushtaq karke) rakha hai, is liye jo usey

jodega main usey (apni rehmat se) jodoon ga aur jo usey kaatega main bhi usey
(apni rehmat se) kaat dunga.

[Musnad Ahmad, Abu Dawood, Tirmizi] alfaaz Tirmizi ke hain.

38. Padosiyon ki gawaahi

Anas bin maalik « Allah ke Rasool # ka farmaan naqal karte hain ke:

Jo bhi musalman mar jaye aur uske qareebi padosiyon mein se chaar log is baat
ki gawaahi de den ke woh usko bhala hi jante they to Allah jalla wa alaa farmata
hai: Main ne us bande ke baare mein tumhare ilm ko qabool kar liya aur jo fum
nahi jaante they usey mu’af kar diya.

[Musnad Ahmad, Ibne Hibbaan] alfaaz Ibne Hibbaan ke hain.

39. Aapasi ranjishein

Abu Hurairahh « se riwayat hai ke Allah ke Rasool # ne farmaya:

Har peer aur jumeraat ke din jannat ke darwaaze khole jaate hain aur har peer
aur jumeraat ke din bandon ke aamaal pesh hote hain. Pas Allah ta’ala har us
bande ki magfirat farmata hai jo Allah ke saath kisi cheez ko shareek na kare
siwaye aapas mein jhagda rakhne walon ke. Allah ta’ala farishton se farmata hai:
Un dono ko chhode rakho yahan tak ke woh aapas mein sulah kar len.

[Muslim, Musnad Ahmad, Abu Dawood, Tirmizi, [bne Majah] alfanz Musnad Ahmad ke hain.

40. Nekiyon se gisaas

Sayyadna jaabir bin Abdullah «& farmaate hain:

Mujhe Nabi % ki ek hadees ke baare mein pata chalaa ke woh Nabi % ke kisi
sahaabi ke paas hai to main ne ek oont khareeda aur ek mahine ka safar tay
karke un ke paas shaam ponhcha. Pataa chalaa to woh sahaabi sayyadna
Abdullah bin unais they. Main ne paigam bheja ke jabir tumhare darwaaze par
aaya hai. Qaasid wapas aaya to us ne kaha: Jabir bin Abdullah & main ne kaha:
Haan. Abdullah bin unais baahar nikle aur mujhe gale lagaa liya. Main ne kaha:
Mujhe ek hadees ka pataa chalaa hai [aap ne Nabi % se mazaalim ke baab mein
suni hai] jo main ne nahin suni. Mujhe khadsha huwa ke kahin aisa na ho ke aap
ko ya mujhe maut aajaye. Unhon ne kaha: Main ne Nabi # ko farmaate huwe
suna: “Allah ta’ala logon ko is tarah jamaa farmaaey ga ke woh nange jism honge,
bagair khatnon ke honge aur buhm (.-@3 honge. ” Main ne arz kiya: Buhm (.-63 ka kya
matlab hai? Aap # ne farmaya: Un ke paas koi cheez nahi hogi. Phir Allah ta’ala
unhen aawaaz dega jise har qareeb wa ba’eed wala barabar sunega: “Main hi
badshah hoon! Koi jannati jannat mein daakhil nah hoga jab tak ke us par kisi
jahannami ka koi haqg baagi rahe aur koi jahannami us waqt tak jahannam mein
daakhil nah hoga jab tak us par kisi jannati ka haq baaqi rahe. ” Main ne arz kiya:
[Ek riwayat mein hai: Logon ne kaha: Aye Allah ke Rasool, ] phir hugooq ki adaigi
kaise hogi jabke hum Allah ta’ala ke paas kapdon se barhana aur har cheez se
aari honge? Nabi # ne farmaya: “Nekiyon aur buraiyon se len den hoga. ”

[Al-Adabul Mufrad, Bukhari ta’aleeqan]

Hazrat Abu Hurairahh « se riwayat hai ke Allah ke Rasool # ne farmaya:

Ambiya mein se ek Nabi ek darakht ke saaye mein utre. Wahan unhen kisi ek
choonti ne kaat liya. To unhon ne hukm diya to un ka saaraa saamaan darakht ke
taley se uthaa liya gaya aur choontiyon ka saaraa chattah jala diya gaya. Is par
Allah ta’ala ne wahee bheji: Tum ko to ek hi choonti ne kata tha, to ek hi choonti
(se badla) kyun nahin (liya). [bukhari w muslim]

ek riwayat mein hai:

Allah ta’ala ne un ki taraf wahee ki: Sirf ek choonti ke kaatne ki wajah se aap ne
ek aisi ummat ko halaak kar diya jo Allah ki tasbeeh karti thi?

[Bukhari w Muslim] alfaaz Muslim ke hain.

42. Qarz-daar ko mohiat dene wala

Abu Hurairah « riwayat karte hain ke Allah ke Rasool # ne farmaya:

Ek aadmi ne kabhi koi bhala kaam nahi kiya tha. Lekin woh logon ko qarz diya
karta tha aur apne qaasid se kehta: “Jo garz aasaani se wapas mile usey le lo aur
jis mein dushwaari pesh aaye usey chhod do aur mu’af kar do, shayad ke Allah
ta’ala bhi hamaari galtiyon ko mu’af kar de. ” Jab woh mar gaya to Allah ta’ala ne
us se kaha: “Kya tum ne kabhi koi kher ka kaam kiya ? “ us ne kaha: ” Nahin,
siwaye is ke ke mere paas ek ladka tha, main logon ko qarz deta tha aur jab main
us ladke ko tagaazaa karne ke liye bhejta to us se kehta ke jo aasaani se mile
usey le lena aur jis mein dushwaari ho usey chhod dena aur mu’af kar dena,
shayad ke Allah ta’ala bhi hamein mu’af kar de ! “Allah ta’ala ne farmaya: Main ne
tumhe mu’af kar diyq. [bukhari, muslim, nasai, ahmad) alfaaz nasai ke hain.

hazrat huzaifa (bin Yamaan «) se riwayat hai ke Allah ke Rasool # ne farmaya:

Tum se pehle logon mein se ek aadmi ki rooh ka farishton ne istigbaal kiya to
unhon ne poochha: Kya tu ne koi neki ki hai? Us ne kaha: Nahin, unhon ne kaha:
Yaad kar, us ne kaha: “Main (dunya mein) logon ke saath garz ka mu’amla karta
to apne khadimon ko hukm deta tha ke woh tangdast ko mohlat den aur
khush’haal se narmi barten. ” Is par Allah azza wajal ne (farishton se) farmaya hai:
“(Tum bhi) is ke saath narmi ka sulook karo. ”

[Bukhari w Muslim] alfaaz Muslim ke hain.

43. Aliah ka mehboob

Hazrat Abu Hurairah « se riwayat hai ke Allah ke Rasool #& ne farmaya:

Jab Allah ta’ala kisi bande se mohabbat karta hai to Jibreel ko bulata hai aur
farmata hai: Main fulan se mohabbat karta hoon tum bhi us se mohabbat karo,
kaha: To Jibreel us se mohabbat karne lagte. Phir woh aasmaan mein aawaaz
dete hain, kehte hain: Allah ta’ala fulan shakhs se mohabbat karta hai, tum bhi us
se mohabbat karo to aasmaan wale bhi us se mohabbat karne lagte hain. Phir us
ke liye zameen mein magbooliyat rakh di jaati hai. Aur jab Allah ta’ala kisi bande
se bughz rakhta hai to Jibreel ko bula kar farmata hai: Main fulan shakhs se
bughz rakhta hoon, tfum bhi us se bughz rakho, to Jibreel us se bughz rakhte hain.
Phir woh aasmaan waalon mein elaan karte hain ke Allah ta’ala fulan se bughz
rakhta hai, tum bhi us se bughz rakho, to woh (sab) us se bughz rakhte hain. Phir
us ke liye zameen mein bhi bughz rakh diya jata hai.

[Bukhari w Muslim] bughz ka zikr Muslim ki riwayat mein hain.

Hazrat abdullah bin Umar & se riwayat hai ke Allah ke Rasool # ne farmaya:

Tumhara zamana pichli ummaton ke mugable mein aisa hai jaise asr se magrib
tak ka waqgt hai. Tumhari misaal yahood o nasaaraa ke saath aisi hai jaise kisi
shakhs ne kuch mazdoor liye aur kaha ke mera kaam aadhe din tak kon ek ek
qeeraat ki ujrat par karega? Yahood ne aadhe din tak ek ek gqeeraat ki mazdoori
par kaam karna tay karliya. Phir us shakhs ne kaha ke aadhe din se asr ki namaz
tak mera kaam kon shakhs ek ek geeraat ki mazdoori par karega. Ab nasaaraa ek
ek geeraat ki mazdoori par aadhe din se asr ke waqt tak mazdoori karne par
tayyar hogaye. Phir us shakhs ne kaha ke asr ki namaz se sooraj doobne tak do do
qeeraat par kon shakhs mera kaam karega? [Allah ke Rasool # ne farmaya: ]
Khabardaar, woh tum hi log ho jo do do geeraat ki mazdoori par asr se soorq;j
doobne tak kaam karoge, fum aagah raho ke tumhari mazdoori dugni hai.
Yahood o nasaaraa is faisla par gussa hogaye aur kehne lage: Kaam to ham
ziyada karen aur mazdoori hamien ko kam mile. Allah ta’ala ne un se farmaya:
Kya main ne tumhe tumhara haq dene mein koi kami ki hai? Unhon ne kaha:
Nahin. Allah ta’ala ne farmaya: Phir yeh mera fazl hai, main jise chahoon ziyada
dun. [Bukhari]

Hazrat Sauban « se riwayat hai ke Allah ke Rasool # ne farmaya:

Beshak Allah ta’ala ne mere liye zameen ko lapet diya aur main ne uske mashaariq w
magaarib ko dekh liya. Aur jahan tak yeh zameen mere liye lapeti gayi angareeb meri
ummat ki hukoomat wahan tak ponhchegi. Aur mujhe surkh aur sufaid (ya’ani sone aur
chaandi ke) dono khazane diye gaye. Aur main ne apne Rabb se apni ummat ke liye yeh
sawaal kiya ke woh is ko aam qahet saali se halaak nah kare aur un ke alawa se un par
koi dushman musallat nah kare jo un ka safaayaa karde. To mere Rabb ne farmaya: Aye
mohammad #! Jab main koyi faisla kardoon to woh rad nahi hota. Bilaa shubah mein ne
aap ki ummat ke liye aap ko yeh baat ataa kar di hai ke un ko aam gahet saali se halaak
nahi karoon ga aur un par un ke alawa se kisi aur dushman ko musallat nah karoon ga jo
un sab ka safaayaa karde, chaahe un ke khilaaf un ke atraaf waale ikhatte kyun nah ho
jayen. Yahan tak ke woh (khud hi) ek doosre ko halaak karen ge aur ek doosre ko qaidi
banayen ge. [Muslim]

Abdullah bin amr bin Aas & se riwayat hai:

Allah ke Rasool # ne yeh aayat padhi jis mein Ibrahim . ka qaul hai:

«G-A:UBGMMJU\J\J..SW\U@\QJ»
Aye Rabb! Unhon ne (ya’ani buton neSboho’r logon ko beh kaya, so jo koi meri raah
par chalaa woh to mera hai aur jisne mera kahaa nah mana so tu bakhashne wala
maherban hai.
Aur yeh aayat jis mein Eesaza:ka qaul hai:
Agar tu un ko azaab de to woh tere bande hain aur agar to un ko bakhsh de to tu
maalik hai, hikmat wala hai.
Phir apne dono haath uthaaye aur kaha: ‘

« gs"; @-A; (..é-U\ »

Aye mere Allah ! Meri ummat, meri ummat.
Aur rone lage. Allah ta’ala ne farmaya: Aye Jibreel ! Tum mohammad # ke paas
jao aur tumhara Rabb khoob jaanta hai - lekin tum jaa kar un se pucho woh kyun
rote hain? Jibreel aap # ke paas aaye aur poochha: Aap kyun rote hain? Aap #
ne sab haal bayaan kiya, Jibreel ne Allah ta’ala se jaa kar arz kiya - halanki woh
khoob jaanta tha - Allah ta’ala ne farmaya: Aye Jibreel! Mohammad # ke paas jao
aur kaho hum aap ko aap ki ummat ke muamle mein khush kar denge aur dukhi
nahin karenge. [Muslim]

47. Nabi = par darood Ki fazeelat

Abdur Rahman bin auf «sfarmaate hain ke:

Allah ke Rasool # baahar nikle to main bhi aap ke peeche peeche ho gaya. Aap ek
baagh mein daakhil huwe aur us mein itha taweel sajda kiya ke mujhe dar ho
gaya ke kahin aap ki wafaat nah ho gayi ho. Main aap ko dekhne ke liye zaraa
qareeb gayaa to aap ne sajde se sar uthaya aur kaha: Aye abdur rahman ! Kya
huwa? Main ne aap se apne dil ka haal bayaan kiya. Aap ne farmaya: Jibreel
ne mujh se kaha: Kya main aap ko is baat ki khushkhabri nah suna’un ke Allah
ta’ala farmata hai: Jo shakhs aap par salaat bheje main bhi us par salaat bhejta
hoon aur jo aap par salaam bheje main bhi us par salaam bhejta hoon.

[Musnad Ahmad)

Abu Hurairah s se marwi hai ke Allah ke Rasool # ne farmaya:

Jab Allah azza wajal ne jannat ko paida kiya to Jibreel se kaha: Jao aur usey
dekho. Chunanche woh gaye aur usey dekha, phir aaye to kaha: Aye mere Rabb!
Teri izzat ki qasam! Is (jannat) ke baare mein jo bhi sunega is mein daakhil hona
chahega. Phir Allah ta’ala ne jannat ko makroohaat se dhaanp diya. Phir farmaya:
Jibreel ! Jao aur usey dekh kar aao. Pas woh gaye aur us ko dekha. Phir aaye aur
kaha: Aye mere Rabb! Teri izzat ki gasam! Mujhe andesha hai ke ab is mein koi
daakhil nah ho sakega. Aap % ne farmaya phir jab jahannam ko paida kiya to
Jibreel se kaha: Jao aur jahannam ko dekh kar aao. Woh gaye aur dekh kar aaye.
Wapas aa kar kaha: Aye mere Rabb! Teri izzat ki gasam! Koi nahin jo is ke mutalliq

sune aur phir is mein daakhil ho. Phir Allah ta’ala ne is ko nafsaani khawahishaat
aur margoobaat se dhaanp diya. Phir farmaya: Aye Jibreel ! Jao aur usey dekh
aao. Woh gaye aur usey dekha. Phir aaye aur kaha: Aye mere Rabb! Teri izzat ki
qasam! Mujhe andesha hai ke ab is mein daakhil hone se koi bhi bach nah sakega.
[Abu Dawood, Tirmizi, Nasai, Musnad Ahmad] alfaaz Abu Dawood ke hain.

49. Tark-e-inkaar-e-munkar

Abu Sa’eed khudri «s kehte hain ke mein ne Allah ke Rasool # ko farmaate suna hai:

Allah td’ala giyaamat ke din bande se sawaal karega yahan tak ke woh
poochhega: Tu ne jab munkaraat ko hote dekha to manaa kyun nah kiya? To jab
us se koi jawaab nah ban sakega to Allah ta’ala khud us ko jawaab sikhayega aur
woh arz karega: Aye mere Rabb! Main ne tere rahem ki ummeed rakhi, aur mujhe
logon ka khauf tha (ke woh mujhe takleef ponhchayen ge).

[Musnad Ahmad, Ibne Majah] alfaaz Ibne Majah ke hain.

Abu Hurairah s kehte hain ke mein ne Allah ke Rasool # ko farmaate huwe suna:

Bani israyeel mein do shakhs jodi-daar they, un mein se ek to gunah ke kamon
mein laga rehta tha aur doosra ibaadat mein koshaa’n rehta tha. Ibaadat guzaar
doosre ko barabar gunah mein laga dekhta to us se kehta: Baaz aajaa! Ek dafaa
us ne usey gunah karte paaya to us se kaha: Ab to baaz aajaa! Us ne kaha: Tum
mujhe mere Rabb ke liye chhod do, kya tum mujh par nigehbaan banaa kar bheje
gaye ho? To us ne kaha: Allah ki gasam, Allah ta’ala tujhe nahi bakhshega ya tujhe
jannat mein daakhil nahi karega. Phir un ki roohen qabz kar li gayeen to woh dono

rabbul aalameen ke paas ikhatta huwe. Allah ta’ala ne us ibaadat guzaar se kaha:
Tu mere bare mein jaanta tha? Ya tu us par qaadir tha jo mere haath mein hai?
Aur gunehgaar se kaha: Jaa, meri rehmat se jannat mein daakhil ho jaa, aur
doosre ke baare mein kaha: Le jao usey jahannam mein. Abu huraira & kehte
hain: Us zaat ki gasam jis ke haath mein meri jaan hai, us ne bas ek baat kahi thi
jis ne us ki dunya aur akhirat sab kharaab kar di.

[Musnad Ahmad, Abu Dawood, Ibne Majah] alfaaz Abu Dawood ke hain.

91. Allah ki rehmat

Hazrat Abu Sa’eed khudri « se riwayat hai ke Allah ke Rasool # ne farmaya:

Yahan tak ke jab momin aag se khulaasi paalenge to us zaat ki gasam jis ke haath
mein jaan hai! Tum mein se koi apna hag mangne mein Allah se is gadr minnat aur
aah wizaari nahi karta jis gadr giyaamat ke din momin apne un musalman
bhaiyon ke baare mein karenge jo aag mein honge. Woh kahenge: Aye hamaare
Rabb! Who hamaare saath roze rakhte, namazein padhte aur hajj karte they. To
un se kaha jayega: Tum jin ko pehchante ho unhen nikaal lao, un ki sooraten aag
par haraam kar di gayi hongi. To woh bahot se logon konikaal layenge jin ki aadhi
pindliyon tak ya ghutnon tak aag pakad chuki hogi, phir woh kahen ge: Hamaare
Rabb! Jinhein nikaalne ka tu ne hukm diya tha un mein se koi jahannam mein
nahin raha. To woh farmaaey ga: Wapas jao, jis ke dil mein deenaar bhar khair
(ya’ani imaan)pao usey bhi nikaal lao to woh ek badi taadaad ko nikaal layen ge,
phir kahen ge: Aye hamaare Rabb! Jinhein nikaalne ka tu ne hukm diya tha un
mein se kisi ko hum ne jahannam mein nahin chhoda. Woh phir farmaaey ga:
Wapas jao, jis ke dil mein aadhe deenaar ke barabar khair pao us ko bhi nikaal
lao to woh (phir se)badi taadaad ko nikaal layen ge, phir woh kahen ge, hamaare
Rabb! Jinhein nikaalne ka tu ne hukm diya tha hum ne un mein kisi ko jahannam
mein nahi chhoda. Woh phir farmaaey ga: Wapas jao, jis ke dil mein ek zarre ke
barabar khair pao us ko bhi nikaal lao to woh kaseer taadaad mein logon ko
nikaal layen ge, phir woh kahen ge: Hamaare Rab! Hum ne us mein kisi saahab-e-
khair ko nahi chhoda. Abu sa’eed khudri < kahaa karte they: Agar tum is hadees
mein meri tasdeeq nahi karte to chaho to yeh aayat padh lo:

Allah ta’ala zarra barabar bhi zulm nahin karta aur agar koi neki ho to us ko
badhata hai aur apni taraf se ajr-e-azeem deta hai.

Phir Allah ta’ala farmaaey ga: Farishton ne sifarish ki, nabiyo ne sifarish ki aur
imaan walon ne sifarish ki; ab arhamur rahimeen ke siwa koi baaqi nahin raha to
woh aag se ek muththi aise logon ko nikaal lega jinhon ne kabhi koi bhala kaam
nahin kiya tha aur woh (jal kar) koyla ho chuke honge, phir woh unhen jannat ke
dahaanon par (behne waali) ek naher mein daal dega jis ko nehr-e-hayaat kaha
jata hai, woh is tarah (ug kar) nikal aayen ge jis tarah (ghaas ka)chhota sa beej
sailaab ke khus w khashak mein phoot’ta hai, kya tum usey dekhte nahin ho ke
kabhi woh patthar ke saath laga hota hai aur kabhi darakht ke saath, jo suraj ke
rukh par hota hai woh zard aur sabz hota hai aur jo saaye mein hota hai woh
sufaid hota hai? Sahaba ne kaha: Allah ke Rasool! Aisa lagta hai ke aap jungal
mein jaanwar charaayaa karte they? Aap ne farmaya: To woh log (naher se)
motiyon ke maanind niklen ge, un ki gardnon mein mohren hongi, ahle jannat un
ko (is tarah) pehchanege ke yeh log Allah ta’ala ke azad kiye huwe hain, jin ko
Allah ta’ala ne bagair kisi amal ke jo unhon ne kiya ho aur bagair kisi neki ke jo
unhon ne aagey bheji ho, jannat mein daakhil kiya hai. Phir woh farmaaey ga:
Jannat mein daakhil ho jao aur jo tumhe nazar aaye woh tumhara hai, is par woh
kahen ge: Aye hamaare Rab! Tu ne hamein woh sab kuch diya hai jo jahan walon
mein se kisi ko nahi diya. Hamaare liye ab is se badh kar aur kya cheez ho sakti
hai? To woh farmaaey ga: Meri razaa ki ab is ke baad mein tum se kabhi naraz na

honga. [Bukhari W Muslim] siyaaq Muslim ka hai aur ye riwayat mukhtasar hai.

92. Allah ke liye mohabbat

Abu Idrees khaulaani kehte hain:
Main dimashqg ki ek masjid mein daakhil huwa to masjid mein dekha ke ek

naujawaan bilkul roshan danton wala hai. Log us ke paas baithe hain, jab bhi un
mein kisi baat par ikhtilaaf hota hai woh us ke samne pesh karte hain aur us ki
raaye sunte hain. Main ne un ke baare mein poochha to bataya gaya ke woh
muaz bin jabal < hain. Agle din mein jald hi masjid ponhcha to dekha woh mujh se
pehle masjid mein aa chuke they aur namaz padh rahe they. Main ne un ki namaz
khatam hone ka intizaar kiya. Phir un ke samne se un ke paas gaya. Unhen
salaam kiya aur kaha: Allah ki gasam main aap se mohabbat karta hoon! Unhon
ne kaha: Kya waqai Allah ki gasam! Main ne kaha: Haan waqai Allah ki gasam.
Unhon ne meri chaadar ka kinara pakad kar mujhe apne se qareeb kheencha aur
kaha: Khushkhabri sun lo! Kyunke main ne Allah ke Rasool # ko yun farmaate
suna hai ke Allah ta’ala ka farmaan hai: Meri mohabbat un logon ke liye laazim ho
gayi jo mere khaatir aapas mein ek doosre se mohabbat karte hain, meri khaatir

ek doosre ke saath baithte hain, meri khaatir ek doosre se milne jaate hain.
[Musnad Ahmad, Ibne Hibbaan] alfaaz Ibne Hibbaan ke hain.

Hazrat Abu Hurairah « se riwayat hai ke Allah ke Rasool # ne farmaya:
Allah ta’ala giyaamat ke din farmaaey ga: Mere jalaal ki bina par ek doosre se

mohabbat karne wale kahan hain? Aaj main unhen apne saaye mein rakhoon ga,

aaj ke din jab mere saaye ke siwa aur koi saya nahin. [Muslim]

Hazrat Muaz bin Jabal « se riwayat hai ke Allah ke Rasool £ ne farmaya:

Allah ke liye aapas mein muhabbat karne wale giyaamat ke din arsh ke saaye

mein honge. [Musnad Ahmad]

9J. Aakhirat mein ne’'maton ka hisaab

Abu Hurairah aur Abu Sa’eed kKhudri & kehte hain ke Allah ke Rasool # ne farmaya:

Qiyaamat ke din ek bande ko laya jayega, Allah ta’ala us se farmaaey ga: Kya
main ne tujhe kaan, aankh, maal aur aulaad se nahi nawaazaa tha? Aur
chaupayon aur kheti ko tere taabe’ nahin kar diya tha? Aur tujhe gaum ka sardar
nahin banaa diya tha jin se tu bharpoor khidmat liya karta tha? Phir kya tujhe yeh
khayaal bhi tha ke tu aqj ke din mujh se mulaaqaat karega? Woh arz karega:
Nahin, Allah ta’ala farmaaey ga: Aaj main bhi tujhe bhula deta hoon jaise tu ne
mujhe dunya mein bhula diya tha.

[Muslim, tirmizi] alfaaz Tirmizi ke hain.

\

165106 ¥l sminn o Bad gl o AR08 @ S50 1) 106 A 155 5 5t s 1 02 6l B s
A 6 sl 3 05 W G 1 3 05 Y e o sy 06 Y 6 ten g 8 D I L g g
NERR-+ el a6 et J40 Ju . I s G 2b5 853 uw‘i A a0 fw)i} :l:-j)}b i&;},j} d)w;}'e\ o et a8
ot 10558 s 285 5% s b & sae sy Al sl ST ol 10 o B (s S AL Gp s
By By ST 85 6 1 JpA S i 40 080 el Al F (S WS AL B0 1S V1A eenls a0 e 2l 18
I8 e ki Ry (Ul e Gz O A0 S F 00 of) Wb 1A e s 72 sy B3y ey Eilog sz

e (5 o) (s 1 B

| 73|



ca;uzi\é;)us&\uﬁu.u\y\ﬁu S8 g 36 106w e 5 G 08
DERR QMMJ J.umb.,u\)‘yséﬂdgjw(ﬁwq;pgﬁnggézg
G A QU s @ B Al sl J.;\ g,,a S 2L ww Al SHs &y g dns

yjcmwy@,auu)g;is o 1 ghed o B G yewwu\)yés\

S \\

[(YA- V)—cc.e] .2.9 Mub

LA % Jmé,m‘grquw_@é..ﬁucﬂuju

_,guf(? :,n_u?Jlf“*}l}.u:‘um,g;%’gtggufﬁ41:@4«, u:‘(lﬁjuu,aiwl}
&CjL;?u?ué,(uf&lui’g,L?g!;ka,nﬂug e U1 AL b
wu"?.:ﬁu‘fc;u:‘wdl/ﬁ_ufo"{!w/;/u!(:’J;ivl :Kiu??u?u}fdfuﬁ
L e U1 AL b LU e e 1B G e nlie o Ui 26k
()JM Kf.w"c.b/diéuﬂwy/imc_ué ufﬂf{L:"écﬁpigi €
o e L s 8

94. Aakhirat mein dunya ki raahat wa takieef ki haisiyat

Anas bin maalik « se riwayat hai, Allah ke Rasool #% ne farmaya:

Qiyaamat ke din ahle jahannam mein se ek aise shakhs ko laya jayega jo dunya
daaron mein bada khush’haal tha. Usey jahannam mein ek gauta diya jaayega,
phir us se poochha jayega ke Aye Aadam ke bete! Kya tu ne dunya mein kabhi
aaraam dekha tha? Kya tujh par kabhi chain bhi guzra tha? To woh kahega: Allah
ki gasam! Aye mere Rabb! Kabhi nahin. Phir ahle jannat mein se bhi ek shakhs ko
laya jayega jo dunya mein sab se ziyada sakht takleef mein rahaa tha. Usey
jannat mein ek gauta diya jayega, phir us se poochha jayega: Aye Aadam ke bete!
Tu ne kabhi takleef bhi dekhi hai? Kya tujh par shiddat aur ranj bhi guzra hai?
Woh kahega: Allah ki gasam! Mujhe to kabhi takleef nahin guzri aur main ne to
kabhi shiddat aur sakhti nahin dekhi. [Muslim]

| 74|



o’ii@c}’ AIA

AV T P T I o i . 2 s xo N hE YA . F o
Jshad ¢Cals o (A5 A Jshd Ely £55 b i N Jaly JB 106 i sl o 38
3 AN ;"/1 oo Tz 2 <}"/< o;/.@/o’ @}‘ }w/f Y ozo//.
?&Ui@—&&ﬁicﬁdj;&cé?wUd#V‘ﬁdjj}éﬂﬁ?M&:g\-‘:’ﬁ‘}ld}é-p}cgﬂ‘:;\(..a.:
z Z 4% /°/i kY S (- 0% 8. e s9% 2o 1t 6. . & < (R
by &1 p80las NI} 455 dx W38 hs (o 3 AT Aghn Ay s s Qi
}o/ A2 . P P //}. 2 ;/

[rrrae] A Btgliy { w1 Ao 51365 15554

LS BES Sl Skl
W&;%Lﬁ((L':;i/:)L{%LL/’&E»JLQ;M_LLJ;/:/L:u.‘fu:]ﬁum-\:@Ci(u;éwy)
SIWIPSREIT SN E DTN 0Y" A2 A - I IO NYPIET SYS VI LN
ST G512 Lo e Efo2m B L Pl 2 SFF (Ll L
Frote e ds e s ITL Lol icine wlidoby
Lot detuifu g liag el w2 SIE el uima £ 5L g7
SIS} o e 1 LS5 Fil oo B LG 2 I S0 s U 5L
w;@yﬁﬁ/& Ek:b)ulu,f??'g(’?@/’u‘ml{ewﬁ\ S 21gh 19688 Gt i HSUlas

(8] _uzz—()(.:”g/},@ﬁ)Jﬁ(}yi«b’}»/ﬂ-})

«Nas J\g [Ver w520 {Ua.wj i/\ vf\...b.? J-'\sj} Qﬁgg@&ﬂ\f@wﬂj ‘si&;
(@) [Ya1) oW i o] (@ )

)/c‘_—ubzé 2§46 42 3]
{llacy &1 Stlas WIS} T e A1
<<<"__.lil‘/.:.¢'d;tau?yi/)d"¢(7»

[Sdef ] -(;{.led’f)crd,w;l/a«»;» :EL/’J.?&“L

|75 |



99. Nooh =2 ke gawaah
Abu Sa’eed Khudri « ne bayaan kiya ke Nabi e kareem # ne farmaya:
(Qiyaamat ke din)nooh s bargaah-e-elaahi mein haazir honge. Allah ta’ala
daryaft farmaye ga, kya (mera paigam) tum ne ponhcha diya tha? Nooh % arz
karen ge: Aye rabbul izzat! Main ne tera paigam ponhcha diya tha. Ab Allah ta’ala
un ki ummat se daryaft farmaaey ga, kya (nooh . ne) tum tak mera paigam
ponhcha diya tha? Woh jawaab den ge nahin, hamaare paas tera koi Nabi nahi
aaya. Is par Allah ta’ala nooh . se daryaft farmaaey gaq, is ke liye aap ki taraf se
koi gawaahi bhi de sakta hai? Woh arz karen ge ke mohammad % aur un ki
ummat (ke log mere gawaah hain). Nabi # farmaate hain: Pas hum is baat ki
shahaadat denge ke nooh . ne Allah ta’ala ka paigam apni gaum tak ponhchaya
tha aur yahi maf’hoom Allah jalla w zakarah ke is irshad ka hai

§ o Jo 6135 15,53 ey i St ikt

Aur isi tarah hum ne/'rumhe ummate wast banaya taake tum logon par gawaahi
do.

Aur (wast) ke ma’ana adal (ya’ani gabil-e-etimaad) ke hain. [bukhari]

Abu sa’eed khudri «s se riwayat hai ke Nabi-e-akram # ne aayat:
iy i HPEG IR
(Hum ne isi tarah tumhe aadil ummat banaya hai)
Ke silsile mein farmaya: (wast) se muraad adal hai (ya’ani insaaf pasand).
[Musnad Ahmad, Tirmizi]

96. Qiyvaamat ke din a'azaa ki gawaahi

Anas bin maalik « se riwayat hai,

Hum Allah ke Rasool # ke paas baithe they, ithe mein aap hanse. Aap # ne farmaya: Tum
jaante ho main kis waste hansaa? Hum ne kaha ke Allah aur us ka Rasool hi khoob jaanta
hai. Aap # ne farmaya: Main bande ki is guftagu par hansa jo woh apne maalik (ya’ani
Allah ta’ala) se karega. Banda kahega: Aye mere Rabb! Kya tu mujh ko zulm se panah
nahi de chuka hai. (ya’ani tu ne wa’ada kiya hai ke zulm nah karoon ga)? Nabi #% ne
farmaya: Allah ta’ala jawaab dega: Haan. Nabi # ne farmaya: Phir banda kahega: Main
apne upar kisi aur ki gawaahi ko jad’iz nahi rakhta siwaye khud apni gawaahi ke. Allah
ta’ala farmaaey ga: Achcha aqj tujh par teri hi gawaahi kaafi hai aur kiraaman kaatibeen
bhi tujh par gawaah hain. Nabi # ne farmaya: Phir banda ke mun par mohar laga di jaye
gi aur us ke haath paon se kahaa jayega, tum bolo! Woh us ke saare aamaal bol denge.
Phir bande ko baat karne ki ijaazat di jaye gi, banda apne haath paon se kahega: Door ho

jao, tum par Allah ki maar ho, main tumhare hi bachao ke liye to lad raha tha. [Muslim]

9]. Qiyaamat ke din momin ki satar poshi

Safwan bin muhriz Maazni kehte hain ke

Main Abdullah bin umar & ke haath mein haath diye ja raha tha ke ek shakhs
samne aaya aur poochha Allah ke Rasool # se aap ne (giyaamat mein Allah aur
bande ke darmlyon hone waali) sargoshi ke baare mein kya suna hai? Abdullah
bin umar & ne kaha ke main ne Allah ke Rasool # se suna. Aap # farmaate they
ke Allah ta’ala momin ko apne nazdeek bula lega aur us par apna parda dal dega
aur usey chhupa lega. Allah ta’ala us se farmaaey ga: Kya tujh ko fulan gunah
yaad hai? Kya tujh ko fulan gunah yaad hai? Woh momin kahega haan, Aye mere

parwardigaar. Aakhir jab woh apne tamaam gunaaho ka igraar kar lega aur usey

[(vvia) = oY @1 iy 5 2 505 2 — £he ]
| 78 |



yageen hojayega ke ab woh halaaki hojayega to Allah ta’ala farmaaey ga ke
main ne dunya mein tere gunaaho par parda daale rakha aur aaj bhi main teri
magfirat karta hoon, chunanche usey us ki nekiyon ki kitaab de di jaye gi, lekin
kaafir aur munafig ke mutalliq un par gawaah kahen ge ke yahi woh log hain
jinhon ne apne parwardigaar par jhoot baandha tha. Khabardaar ho jao!
Zaalimon par Allah ki phatkaar ho gi.

[Bukhari W Muslim] alfaaz Bukhari ke hain.

Sha’abi kehte hain ke unhon ne Mugeera bin shu’ba <« ko mimbar par kehte suna:

Allah ke Rasool & ne farmaya: Moosaa . ne apne Rabb se poochha: Sab se kam
darje wala jannati kon hai? Allah ta’ala ne farmaya: Woh shakhs hai jo sab
jannatiyon ke jannat mein jane ke baad aayega, us se kaha jayega, ja jannat mein
ja. Woh kahega: Aye Rabb mere! Kaise jaon? Wahan to sab logon ne apne apne
thikaane aur apni jaghen banaa lein? Us se kaha jayega: Kya tu is baat par raazi
hai ke tujhe itha mulk mile jitha dunya ke ek badshah ke paas tha? Woh kahega:
Aye Rabb mere! Main raazi hoon. Hukm ho ga: Jaa itha mulk hum ne tujhe diya
aur itna hi aur, aur itna hi aur, aur itna hi aur, aur itha hi aur. Panchween baar
mein woh kahega: Main raazi hoon, Aye mere Rabb! Allah ta’ala farmaaey ga: Tu
yeh bhi le aur das hissay is se ziyada le; aur jo tera jee chahe aur jo tujhe dekhne
mein bhala Iage woh bhi le. Woh kahega: Aye Rabb mere! Main raazi ho gaya. Phir
moosaa 2 he poochha: Sab se bade darje wala jannati kon hai? Allah ta’ala ne
farmqya: Woh to woh log hain jin ko main ne khud chuna aur un ki buzurgi aur
izzat ko main ne apne haath se jamaayaa aur us par mohar kar di, (un ke liye aisi
ne’matein hain jinhein) kisi aankh ne nahi dekha, nah kisi kaan ne suna nah kisi ke
dil par guzra aur is ki qudeeq kalaamullah mein mqujood hai

31558 e ) T G i las 518
« Ya’ani koi nahin jaanta jo chhupa kar rakha gaya hai un ke liye un ki aankh ki

thandak (ka saamaan)» akheer tak. [Muslim]

99. Jannat mein kheti

Abu Hurairah « kehte hain ki

Nabi kareem # ek din bayaan farma rahe they ek dehati bhi majlis mein haazir
tha ke ahle jannat mein se ek shakhs apne Rabb se kheti karne ki ijaazat chahega.
Allah ta’ala us se farmaaey ga kya apni maujooda haalat par tu raazi nahi hai?
Woh kahega kyun nahi! Lekin mera jee kheti karne ko chahta hai. Nabi kareem #
ne farmaya ke phir usme beej daalega to palak jhapakne ki deri mein woh ug bhi
aayega, pak bhi jayega aur kaat bhi liya jayega aur us ke daane pahadon ki tarah
hon ge. Ab Allah ta’ala farmaaey ga, Aye ibne Aadam! Usey rakh le, tujhe koi
cheez sair nahi kar sakti. Yeh sun kar dehaati ne kaha: Allah ki gasam, woh koi
qureshi ya ansari hi ho ga kyunke yahi log kheti karne wale hain. Hum to kheti
nahi karte. Us ki is baat par Allah ke Rasool # ko hansi aa gayi. [Bukhari]

Abu Hurairah s ne bayaan kiya ke

Nabi kareem # ne farmaya ke jannat aur jahannam ne bahes ki, jahannam ne kaha: Main
mutakabbiron aur zaalimon ke liye khaas ki gayi hoon. Jannat ne kaha: Mujhe kya huwa
ke mere andar sirf kamzor aur kam rutbe wale log daakhil hon ge. Allah ta’ala ne is par
jannat se kaha ke tu meri rehmat hai, tere zariye main apne bandon mein jis par chahoon
rahem karoon aur jahannam se kaha ke tu azaab hai tere zariye main apne bandon mein
se jise chahoon azaab dun. Jannat aur jahannam dono bhar jayen gi. Jahannam to us
wagqt tak nahi bharegi jab tak Allah rabbul izzat apna qadam us mein nah rakh de. Us
waqt woh bolegi ke bas bas bas! Aur us waqgt bhar jaye gi aur us ka baaz hissa baaz
doosre hisse par chadh jayega aur Allah ta’ala apne bandon mein kisi par zulm nahi
karega. Aur (jannat mein itni wus’at hogi ke) jannat ke liye Allah ta’ala apni taraf se ek

makhlooq paida karega. [Bukhari W Muslim] alfaaz Bukhari ke hain.

61. Aakhri jannati

Abdullah bin Mas’ood « se riwayat hai, Allah ke Rasool # ne farmaya:

Sab se aakhir jo jannat mein jayega woh ek shakhs hoga jo chalega phir ondha
girega aur jahannam ki aag us ko jalaati rahe gi jab jahannam se paar ho jayega
to peeth mod kar us ko dekhega aur kahega: Badi barkat wala hai woh Rabb jis
ne mujh ko tujh se najaat di. Beshak Allah ta’ala ne mujhe itna diya ke waisa kisi
ko bhi nahi diya, nah aglon mein, nah pichhlon mein. Phir us ko ek darakht dikhayi
dega. Woh kahega: Aye Rabb! Mujh ko is darakht se nazdeek kar de ke main us ke
neeche saaye mein rahoon aur us ka pani piyoon. Allah ta’ala farmaaey ga: Aye
Aadam ke bete! Agar main tera yeh sawal poora kar dun to tu aur sawaal karega.
Woh kahega: Nahin Aye mere Rabb! Aur ahed karega ke phir main koi sawaal nah

karoon ga. Aur Allah ta’ala us ko maazoor rakhega, is liye ke woh aisi ne’mat dekh
raha hoga jis par sabr nahi kar sakta. Aakhir Allah ta’ala is ko us darakht ke
nazdeek kar dega. Woh us ke saaye mein rahega. Aur wahan ka pani piyega. Phir
us ko ek aur darakht dikhayi dega jo is se bhi acha ho ga. Woh kahega: Aye
parwardigaar! Mujh ko is darakht ke nazdeek ponhcha de taake main us ka pani
piyon aur main is ke baad aur kuch nah maangu ga. Allah ta’ala farmaaey ga: Aye
Aadam ke bete! Kya tu ne ahed nahi kiya tha ke main phir sawaal nah karoon ga.
Aur jo main tujhe is darakht tak pohncha dun to phir tu aur sawaal karega. Woh
igraar karega ke nahin phir main aur kuch sawaal nah karoon ga. Aur Allah ta’ala
is ko mazoor rakhegaq, is liye ke woh aisi ne’mat dekh raha hoga jis par sabr nahi
kar sakta. Tab Allah ta’ala us ko is darakht ke nazdeek kar dega. Woh us ke saaye
mein rahega aur woh wahan ka pani piyega. Phir us ko ek aur darakht dikhayi
dega jo jannat ke darwaze par ho ga aur woh pehle ke dono darakhton se behtar
ho ga. Woh kahega: Aye Rabb mere! Mujh ko is darakht ke paas pohncha de taake
main us ke saaye tale rahoon aur wahan ka pani piyoon. Ab main aur kuch sawaal
nah karoon ga. Allah ta’ala farmaaey ga: Aye Aadam ke bete! Kya tu igraar nahi
kar chuka tha ke ab main aur kuch sawaal nah karoon ga. Woh kahega: Beshak
main igraar kar chuka tha. Lekin ab mera yeh sawaal poora kar de, phir main aur
kuch sawal nah karoon ga. Aur Allah ta’ala us ko mazoor rakhega, is liye ke woh
aisi ne’mat dekh raha hoga jis par sabr nahi kar sakta. Aakhir Allah ta’ala us ko is
darakht ke paas kar dega. Jab woh us darakht ke paas jayega, to jannat walon ki
aawazen sunega aur kahega: Aye Rabb mere! Mujh ko jannat ke andar pohncha
de. Allah ta’ala farmaaey ga: Aye Aadam ke bete! Tujhe kya cheez raazi kare gi ke
tu maangna khatam kare! Le, main tujhe saari dunya ke barabar aur itna hi aur
de deta hoon! Woh kahega: Aye Rabb mere! Tu saare jahan ka maalik ho kar mujh
se mazaaq karta hai? Yeh keh kar Abdullah bin mas’ood % hansne lage aur logon
se kaha tum puchte nahi main kyun hanstaa hoon? Logon ne poochha: Bata’iye
kyun hanste hain? Unhon ne kaha: (Is baat par) Allah ke Rasool # bhi isi tarah
hanse they. Logon ne poochha: Aye Allah ke Rasool, aap kyun hanste hain? Aap #
ne farmaya: Main rabbul aalameen ke hansne ki wajah se hans raha hoon. Jab
woh banda kahega ke tu saare jahan ka maalik ho kar mujh se mazaaq karta hai
to is par Allah ta’ala bhi hans dega. Aur farmaaey ga main mazaaq nahi karta
balke main jo chahoon karne par qaadir hoon.

[Bukhari W Muslim] alfaaz Muslim ke hain aur Bukhari ne ise mukhtasaran riwayat kiya hai.

